Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, jakiteko ea Nafarroako Errepideen III. Plan Zuzendariko 92. orrialdean 102. jarduketari buruz hitz egitean akatsa egin den.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Herri Lan, Garraio eta Komunikazio Departamentuari, idatziz erantzun diezaion.

2009-2016 urteetarako Nafarroako Errepideen III. Plan Zuzendarian, Nafarroako Gobernuak, 92. orrialdean, 102. jardueran, honakoa jaso zuen: “102. NA-4130 errepidea. Imotz. NA-411 errepidetiko sarbidea hobetzea”. Nire uste apalean, testu hori ez dago ongi idatzia, eta uste dut honela jaso beharko litzatekeela: “102. NA-4130 errepidea. Imotz. NA-1300 errepidetiko sarbidea hobetzea”. Hala bada,

Zuzenduko al du Nafarroako Gobernuak 2009-2016 urteetarako Nafarroako Errepideen III. Plan Zuzendariko proiektuaren testuko akats hori?

